
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

(৩৬)



থাকাতে তাহার অন্তঃকরণে স্নেহের সঞ্চার হওয়ায় কন্যাটীর নাম জানিতে সমুৎসুক হইলেন এবং তাহার প্রতি অবলোকন করত জিজ্ঞাসা করিলেন, তোমার নাম কি? তাহাতে বালিকা কহিলেন আমার নাম ইভানজিলাই সেণ্টফ্লেয়র, কিন্তু আমার পিতা ও অন্যান্য লোক আমাকে ইভা বলিয়া সম্বোখন করিয়া থাকেন। ভাল, আপনাকে জিজ্ঞাসা করি, আপনকার নাম কি? আমার নাম টম। পরন্তু বালক সকলেরা আহ্লাদ করিয়া আমাকে অনকেল টম বলিয়া ডাকিয়া থাকেন, আমি কেনটকি হইতে আসিতেছি। তাহাতে ইভা কহিল তুমি আমাকে অতিশয় ভাল বাস, তন্নিমিত্তে আমি তোমাকে অনকেলটম বলিয়া সম্বোধন করিব। ভাল, অনকেল টম আপনি কোথায় গমন করিতেছেন? হায় ইভা! আমাকে বিক্রয় করিতে লইয়া যাইতেছে। অতএব কোথায় যাইব আর কেহই বা ক্রয় করিবে ইহার কিছুই অবগত নহি। তাহাতে ইভা বিস্ময়াপন্ন হইয়া বলিলেন, কি আপনি বিক্রীত হইবেন? তবে আমার পিতা তোমাকে ক্রয় করিতে পারেন এবং তিনি ক্রয় করিলে তোমার পক্ষে ভাল হয়, অতএব আমার পিতাকে অদ্য আমি এই বিষয় জিজ্ঞাসা করিব। তাহাতে টম ইভাকে বিস্তর ধন্যবাদ প্রদান করিলেন। তদনন্তর যখন কতকণ্ডলিন কাষ্ঠ জাহাজে উত্তোলন করণাতিপ্রায়ে বাম্পীয় যানের কল বন্ধ করিয়াছিল, তখন ইভা আপন পিতার স্বর শ্রবণ করিয়া তাঁহার নিকট গমন করিলেন

